
Semana Santa

Fe, tradicion e memoria
colectiva en Viveiro

Redaccién

A Semana Santa de Viveiro € unha
das grandes celebracions relixiosas e
culturais de Galicia. Nunha cidade de
pouco mais de 15.000 habitantes,
este agardado evento, declarado
Festa de Interese Turistico Internacio-
nal, mobiliza cada ano milleiros de
persoas e transforma durante varios
dias as rdas do casco histérico nun
escenario de fe, tradicion e beleza.
Destacan as sUias impofentes proce-
sions, froito do arduo traballo das
confrarias, e as diferentes exposicions
que impulsan para a ocasion.

O calendario arrinca coa Procesion
da Virxe das Dores, 0 Venres de Dores,
e contindia 0 Sabado de Paixdn co pre-
gon no Teatro Pastor Diaz, que actua
como portico emocional de toda a se-
mana. O Domingo de Ramos enche
as ruas de simbolismo popular coa
bendicion dos ramos e as procesions
da Borriquita e do Ecce Homo «dos
franceses», unha xornada luminosa
que abre oficialmente a celebracion por
todo o alto.

A partir de ai, a intensidade non
deixa de medrar. O Luns Santo resoa
coatamborrada das bandas da Sema-
na Santa, mentres que o Martes e 0
Mércores Santo quedan marcados po-
los viacrucis das Mulleres e dos Homes,
duas citas de forte carga espiritual. Po-
rén, é o Xoves Santo cando Viveiro en-
tra de cheo nas suias horas mais solem-
nes, coa celebracion da Cea do Sefor,
o lavatorio dos pés e as procesions da
Ultima Cea, o Prendemento e a Peni-
tencial da Redencion. Nelas percibese
xaafusion entre relixiosidade, disciplina
procesional e patrimonio artistico que
distingue esta Semana Santa.

O Venres Santo concentra alguins
dos momentos méis esperados e con-
movedores. O Encontro, 0 Sermdn das
Sete Palabras, a Accion Liturxica da
Morte do Sefor e o Desencravo con-
forman unha secuencia de enorme dra-
matismo que desemboca nas proce-
sions do Santo Enterro, da Paixén e
dos Caladifos. Especialmente multitu-
dinaria resulta a procesion da Paixon,
na noite do Venres Santo, con méis de
1.200 participantes entre portadores, ir-
mans de fila, mUsicos e presidencias. E
sen dubida, unha das estampas méis
impresionantes de toda a Semana
Santa viveirense.

Aemocion non remata ai. O Saba-
do Santo, a Vixilia Pascual e a Proce-
sion da Esperanza da Resurreccion
anuncian o cambio de ton, o paso do
doé & esperanza. E o Domingo de Re-
surreccion culmina a celebracion co-
as procesions do Encontro da Resu-
rreccion e do Via Lucis, onde a alegria

pascual substitlie o recollemento dos
dias anteriores.

Ademais das procesions e dos cul-
tos, Viveiro converte toda a cidade nun
grande espazo cultural e expositivo.
Durante a Semana Maior, a explanada
da &bsida de San Francisco acolle a
Antesala dun Museo, onde poden
contemplarse imaxes da Paixon, da
Esperanza da Resurreccién e do Via
Lucis, xunto con fotografias, estandar-

tes, traxes e pezas de ourivaria. A isto
siimanse as exposicions ao aire libre,
como Imaxes de Imaxes, con grandes
fotografias lucindo nas fachadas do
casco histérico, ou Os nosos rostros,
dedicada as bandas de tambores e as
cuadrillas de portadores. Completan a
variada programacion o Concurso de
Carteis e 0 programa cultural Adral,
con conferencias, concertos, cinema
e exposicions. m

Semana Santa

Redaccién

Hai lugares nos que a Semana Santa
se vive fundamentalmente nas igrexas.
E hai outros, coma Boiro, nos que ace-
lebracion se espalla polas rias e convi-
ve cunha contorna que convida a que-
dar. Este concello do Barbanza non
ofrece s6 procesions e actos litlrxicos,
senén tamén unha invitacion a descu-
brir un destino que combina espirituali-
dade, mar, patrimonio e natureza. Pre-
sume dunhariqueza admirable que re-
side nas sUias praias apracibles, na pai-
saxe costeira e na sua identidade liga-
daaomar.

A programacion relixiosa comezou
©0 triduo e a procesion da Virxe das Do-
res o0 pasado venres. Xa en adiante, o
Domingo de Ramos agarda volver reunir
a vecinanza arredor do cruceiro de Bao.
Despois chegaran as saidas da Nosa
Sefora da Piedade, o préximo mérco-
res, e das imaxes do Ecce Homo e da
Virxe da Amargura, no Xoves Santo.

En paralelo aos actos relixiosos,
Boiro preséntase como un dos encla-
ves mais interesantes do Barbanza pa-
ra vivir unhas vacacions de Semana
Santa de relaxacion e tranquilidade. O
paseo maritimo da praia de Barrafia
constitUe un dos espazos mais fermo-
S0s do municipio para dar un paseo en

Boiro, a perla do
Barbanza que brilla
na Semana Santa

A vila acolle unha morea de espazos naturais
para gozar dunhas espléndidas vacaciéns

familia, sentindo a brisa costeirae, se 0
tempo o permite, mesmo atrevéndose
cun bafio nas stias calmas augas.

Moi preto aparece outro dos gran-
des valores naturais de Boiro: 0 espazo
natural do esteiro do rio Corofio, onde
o principal rio do municipio se funde co
mar, formando unha pequena ria ro-
deada de vexetacion.

Para quen prefira afastarse un pou-
co dalifia de costa, a vila garda outro
recuncho moirecomendable: a ferven-
za de Cadarnoxo. Un salto de auga de
méis de 30 metros de altura que paga
apena ver de preto. Ese contraste en-
tre praias, esteiros, sendeiros e ferven-
zas €, precisamente, un dos grandes
atractivos do concello.

Por outra banda, na stia contorna

atopamos unha das rutas de sendeiris-
mo méis potentes da comarca, a do
Castelo de Vitres. Cunha distancia apro-
ximada de 17 quildmetros de ascenso,
este percorrido esta homologado e esta
considerado de dificuttade moderada. O
méis interesante deste plan ten que ver
€0 seu enorme valor paisaxistico, pois
0s camifantes poderan contemplar fer-
MOSOS espazos naturais, como a fer-
venza de Runs e ainmensidade da Se-
rra do Barbanza, un escenario poboado
por cabalos salvaxes e vacas que cha-
man a atencion dos exploradores. O
punto imperdible chega ao final, no alto
do Castelo de Vitres, do que s6 quedan
unhas pequenas marcas e no que o
protagonismo é acaparado polas vistas
arlade Arousa. m

CEDIDA

Semana Santa

lago Rodriguez

Cando chega a Semana Santa a Ferrol,
a cidade transformase para vivir conilu-
sién e devocion un dos seus periodos
méis importantes do ano. «E anosa se-

do ano que mais agardan todos os fe-
rrolans. Todos os residentes da comar-
ca e mesmo de fora de Ferrol visitan a
cidade nestes sete dias para gozar das
procesions e das diferentes actividades
de lecer que se programan», explica a
concelleira de Turismo, Maica Garcia,
sobre esta prezada festa declarada de
Interese Turistico Internacional.

A Semana Santa sup6n unhaim-
portante inxeccion econdmica para a
localidade, o que, mesturado co com-
promiso impagable das cinco confra-
rias da cidade, da como resultado un-
ha organizacion medida ao detalle pa-
ra ofrecer uns espectaculares actos li-
tdrxicos que se superan cada ano.

Na primeira xornada, o Domingo de
Ramos, destaca a procesion da Entra-
da Triunfal de XesUs en Xerusalén, un
desfile que «enche por completo a Pra-
za de Amboage na estrea das festas».
O Luns Santo ten como momento
mais significativo a procesion do Cristo
Rei e a Virxe da Amargura, un percorri-
do que a edil describe como «moi so-

«E a época do ano que mais
agardan todos os ferrolans»

mana grande por excelencia, aépoca A cidade naval preparase para acoller milleiros de visitantes na sua
Semana Santa, declarada Festa de Interese de Turistico Internacional

- )

e
Vecifos e visitantes ateigan as ruas de Ferrol para presenciar as procesions d

lemne e fermoso». O Martes Santo
conta con outro dos desfiles mais emo-
cionantes, o de Xesus da Columna e
da Santisima Virxe. Esta distinguese

por ser a procesion das mulleres e das
nenas e significa «un dos momentos
mais bonitos da Semana Santa, sen
dubida», constata Garcia.

e Semana Santa.

En canto ao Mércores Santo, o pra-
to forte do dia é a procesion do Cristo
dos Navegantes, pois conta coa com-
pana de toda a Armada e pasa polo Ar-

senal Militar da cidade: «E unha das
Xoias que ninguén pode perder».

Dentro dos numerosos actos do
Xoves Santo, a concelleira de Turismo
fai fincapé na procesion do Santisimo
Cristo da Misericordia e Marfa Santisi-
ma da Piedade: «Conta con maitos tro-
nos e o0 acompanamento de varias
bandas, polo que ese factor musical
Unico fai que sexa especial».

No que atinxe ao Venres Santo, a
procesion do Santo Encontro &, se-
gundo Maica Garcia, un acto que to-
do visitante debe presenciar. «<Enche
aPraza de Armas e € un dos momen-
tos méis emotivos da Semana Santa,
ninguén deberia perdela», apunta.
Asemade, considera «ineludibles» o
acto do Desencravo e as procesions
do Santo Enterro e dos Caladinos. Xa
inmersos na fin de semana, o0 mais re-
marcable do Sabado Santo é a pro-
cesion da Caridade e o Silencio, men-
tres que 0 Domingo de Resurreccion
representarase a volta & vida de Xesu-
cristo. «Este é un dia de vitoria que re-
mata con todos os confrades sacan-
do o capuz», explica a edil.

Desde a Concelleria de Turismo po-
fien a disposicion do publico un folleto
contodas as actividades paralelas & Se-
mana Santa para que os turistas descu-
bran a historia da cidade naval e a stiari-
queza patrimonial e gastronémica. m

Ciclismo por escenarios
audiovisuais

Visita guiada polo
casco historico

Inscricions: enviar nome completo,
DNI e teléfono a
turimoconcellodenoia@gmail.com

a‘.!!h

doyp Concewo
& penoin  NAMIZANOIA




8 Es pECiaI elCorreoGallego | sAzADO, 28 DE MARZO DE 2026

Semana Santa

«A Semana Santa

de Rianxo vén xente },

de todo Barbanzay

A Irmandade da Paixén de Cristo celebra 15
anos impulsando e enriquecendo os actos

lago Rodriguez

Almnandade da Paixdn de Cristo red-
ne a un grupo de vecinos que se en-
cargan cada ano de organizar unha
das citas mais agardadas no concello
de Rianxo: a Semana Santa. Neste
2026 o colectivo celebra 15 anos de
actividade, polo que os seus case 300
membros viviran os actos relixiosos
dunha forma especial. «A xente da vila
esta moi implicada, saen moitisimas
persoas as ruas para ver as proce-
sions. Non sorprende, porque Rianxo
€ un pobo de tradicions. Isto hai que vi-
vilo», destaca a presidenta desta aso-
ciacion sen animo de lucro, Loli Yarez.

Yéahez explica que, antes da for-
macion da irmandade, a Semana
Santa non se celebraba na vila con
tanta intensidade: «<Non habia impli-
cacion vecifal nin interese en revitali-
zar a Semana Santa». Non obstante,
dende que o colectivo se puxo ao
fronte dos actos, apostou por cam-
biar o rumbo: «Fomos incorporando
novidades co paso do tempo. Antes,
o Venres de Dores s6 se facia misa,
agora tamén facemos procesion.
Ademais, engadimos o Via Crucis o
mércores e, desde hai dous anos, sa-
camos a procesion do Domingo de
Resurreccion, que no 2025 tamén
contou coa imaxe da Virxe da Espe-
ranza». A estas simanse as proce-
sions do Xoves e do Venres Santo,

asi como a do Domingo de Ramos.
Quen experimenta esta tradicion
relixiosa acomparnando os rianxeiros
non a esquece. «Cando nos visita al-
gun sacerdote que non é de aqui
queda sorprendido polo respecto e a
emocion que comparten os vecinos,
asi como polo silencio que se mantén
durante as procesions», indica Loli.
De feito, di, a Semana Santa rianxeira
€ cita obrigada para moitas familias
da comarca: «<Lembro que a mina
avoa diciame que a Semana Santa
de Rianxo vén xente de todo o Bar-
banza porque € Unica na zona».

Integrantes da Irmandade da Paixén de Cristo, de Rianxo.

Garantir o maior grao de calidade
posible nos actos require un enorme
esforzo por parte dos integrantes da
Irmandade da Paixén de Cristo. «Es-
tamos practicamente todo o ano tra-
ballando, uns meses mais e outros
menos. Comezamos a inicios de ou-
tubro, cando rematamos cos actos
da Virxe da Guadalupe e da Virxe das
Dores. Nesa etapa decidimos quen
se encarga de cada cousa e quen
non. E, tras as festas do Nadal, co-
Mmezamos cos ensaios de tambores.
Xa en febreiro e marzo pasamos moi-
to tempo naigrexa para limpar o seu

CEDIDA

interior, as imaxes € preparalas coas
vestimentas», detalla Loli sobre os
preparativos previos. Con todo, ase-
gura que tanto para ela como para os
integrantes da irmandade «todo o
proceso paga a pena para gozar
dunha boa Semana Santa».

Por outrabanda, arianxeira desta-
ca o interese da mocidade por man-
ter viva esta tradicion tan asentada na
vila marifeira. «Levo moitos anos acu-
dindo &s procesions e vexo que 0s
Mozos e mozas tameén estan ai, non
s0 a xente maior, ainda que pode ser
que cada vez sexan menos».m

ba PDaixen

Hrmandade
be Lristo

Baanxo

Hermandade da Paix6n de Cristo
paixoncristorianxo@gmail.com

PROGRAMA

29 de marzo. Domingo de Ramos

11:00 h.: Procesién de Ramos dende a Igrexa
Parroquial ata a Capela de Nosa Sefiora de
Guadalupe. Bendicién dos ramos, e volta a

Igrexa para celebrar a Santa Misa.

1 de abril. Mércores Santo

20:00 h.: Acto de animas e confesions.
21:00 h.: Via Crucis penitencial polas ruas de

Rianxo.

2 de abril. Xoves Santo
19:00 h.: Santa Misa da Cea do Sefior.

21:00 h.: Procesion. Ao rematar a procesion

Hora Santa.

3 de abril. Venres Santo

10:00 h.: Anuncio do Santo Encontro polas

rias de Rianxo, a cargo da Banda de

tambores da Irmandade da Paixon de Cristo.

11:00 h.:
19:00 h.:
20:00 h.:
22:00 h.:

Santo Encontro na praza Castelao.
Santos Oficios. Adoraciéon da Cruz.
Desencravo na Praza Rafael Dieste.
Procesion do Santo Enterro.

4 de abril. Sabado Santo
21:00 h.: Vixilia Pascual. Ao rematar, como
todos os anos o Cristo da Misericordia volvera

a Capela.

5 de abril. Domingo de Resurrecciéon
11:30 h.: Encontro no adro da Igrexa do
Santo Cristo Resucitado ca sta Nai, seguido

da procesién polo casco vello, e ao rematar

celebrarase a Misa de Resurreccion.

En caso de choiva, os actos seran dentro da

igrexa

Colabora: Hiﬂ nxo

Semana Santa

Brion promove a actividade
fisica coa sua gran andaina

A proba tera lugar o 23 de maio e os camifianates poderan completar
tres percorridos segundo a distancia: de 16, 33 ou 50 quilémetros

Redaccion

O Concello de Brién xa ten a vista pos-
ta no sdbado 23 de maio, unha data
especial para 0 municipio, que acollera
a celebracion da Xl Andaina Terras de
Altamira. Esta actividade xa tradicional
no concello consolidao como un dos
maximos expofentes na comarca de
Santiago no que ten que ver co sen-
deirismo, 0 exercicio fisico e 0 estilo de
vida saludable.

A proba esta dividida en tres perco-
rridos diferentes en canto a distancia e
dificultade, podendo escoller entre o
de 16, 33 ou 50 quildmetros. Todos os
tramos sairan do mesmo punto, a
Carballeira de Santa Minia, e amesma
hora, as 9.00 da mafa. Esta é unha
actividade oficial da Federacion Gale-
ga de Montafismo, integrada na Liga
Galega de Andainas e na Liga Ibérica
de Sendeirismo.

O obxectivo da andaina non é pro-

CEDIDA

O Concello espera congregar mais dun milleiro de persoas na andama deste ano.

mover a competitividade entre partici-
pantes, sendn fomentar a realizacion
de exercicio fisico de maneira non elttis-
ta xerando un dia de festa e conviven-
cia co deporte como escusa. A Andai-
na Terras de Altamira chega a esta un-
décima edicién avalada por unha tra-
xectoria que a sitia como a proba
mais multitudinaria da Liga de Andai-

nas. No ano pasado superouse a cifra
simbdlica das 1.000 persoas partici-
pantes, un récord para a proba e unha
mostra da dimension que foi gafiando
ano tras ano. As inscricions estaran ata
020 de maio a través da paxina web
oficial da proba e este ano esperan, si-
nalan desde o Concello, «superar de
novo o milleiro de persoas». m

Melide enchera as ruas para
acompanar as procesions

As confrarias do Santo Enterro e da Soidade preparanse para as tres
saidas que levaran a cabo no Venres Santo na compana dos fieis

Redaccion

A Semana Santa vivese con emo-
cion en Melide, concello no corazén
de Galicia no que cada semana pa-
ran centos de peregrinos que perco-
rren 0 Camifio Francés e o Primitivo e
que aproveitan a visita para admirar a
beleza patrimonial da vila e gozar da
slia gastronomia. Nestas datas o
protagonismo No Municipio é para as
confrarias do Santo Enterro e da Soi-
dade, que traballan todo o ano para
preparar as tres agardadas proce-
siéns da Semana Santa melida.

A saida méis destacada seraada
procesion do Perddn, na que centos
de fieis percorreran desde as 9.00 da
mana do Venres Santo as principais
ruas da vila acompanando a imaxe
de Xesucristo coa cruz a costas.

Na mesma xornada pola tarde,
chega a quenda da procesion do
Santo Enterro, caracterizada pola

CEDIDA

Confrades suxeitando a Virxe da Soidade nunha edicion anterior da Semana Santa.

vestimenta purpura dos confrades e
aimaxe de Xesucristo dentro dun fé-
retro. A Ultima saida, e a mais emoti-
va de todas, € a da Virxe da Soida-
de. Un percorrido que parte as
21.00 horas desde a Igrexa de San
Pedro de Melide, que € un dos mais
relevantes monumentos histéricos
dos melidaos, e que discorre polos

principais recunchos da vila. O acto
remata coa representacion do San-
to Encontro na praza do Convento,
momento no que os confrades ata-
viados con tunicas purpuras e capu-
choéns brancos portan imaxes de
Xesucristo e da Virxe para rememo-
rar 0 seu encontro en pleno casco
histérico do concello. m

Semana Santa

Rutas e artesania en vivo  Trazo, un tesouro
mais ala de Santiago

para descubrir Vimianzo

No Castelo poderase ver como se traballa o coiro, a prata, o vidro de
Murano ou o encaixe ® Haberd visitas teatralizadas e saidas guiadas

Redaccién

Vimianzo preparase para unha Se-
mana Santa na que a historia semella
latexar entre pedras vellas e mans
que crean. O Concello vén de pre-
sentar unha programacion especial
que se desenvolvera desde hoxe ata
0 5 de abril, pensada para todos os
publicos e coa mirada posta na valo-
rizacion dun patrimonio Unico na co-
munidade.

O corazon desta celebracion esta-
rano Castelo de Vimianzo, que lle abri-
ra as suas portas a artesania en vivo
enxornadas que se desenvolveran en
horario de mana e de tarde. Ali, os visi-
tantes poderan deterse no tempo e
observar como nacen pezas Unicas a
partir da palla, da prata, do vidro de
Murano ou do barro, ademais de des-
cubrir o minucioso traballo do coiro,
das maquetas ou do encaixe.

Este venres, ao mediodia, a expo-

CEDIDA

As xornadas de artesanla en vivo desenvolveranse no mterlor do Castelo de V|m|anzo

sicion Unha xoia, unha flor, de Esther
Ferreiro, amosara a beleza da prata e
do vidro de Murano, reforzando a
aposta pola difusion dos oficios tradi-
cionais e contemporaneos.

A programacion complétase con
visitas teatralizadas da man dos Quin-
quillans e percorridos guiados polo
Castelo, que permitiran ao visitante

mergullarse na sua historia. Féra das
murallas, o territorio abrese en rutas
cara aos batans do Mosquetin, aos
dolmens de Pedra Cuberta e da Casa
dos Mouros, ao Castro das Barreiras
ou ao Porto de Cereixo. Estas visitas
guiadas son gratuitas, pero para parti-
cipar nelas sera necesaria a inscricion
previa a través daweb.m

Redaccién

Tal vez Trazo non encabece as listas

dos destinos mais evidentes para a
Semana Santa, pero precisamente
niso reside boa parte do seu atracti-

vo. Situado a escasos minutos de

Santiago, este concello ofrece unha
Gallicia serena, verde e pouco afec-
tada pola masificacion, ideal para
quen busca nestas datas descanso,
aire libre e unha experiencia mais
pegada ao territorio. O seu gran em-
blema natural é a praia fluvial de
Chaian, & beira do Tambre: unha
area recreativa ampla, con abun-
dante sombra, pequenas illas uni-
das por pontes de madeira e un pa-
Se0 que invita ao lecer e a percorrer
paseniNamente as suas beiras.
Mais Trazo non é sé natureza
amable. O concello constitle tamén
unha proposta moi axeitada para o
sendeirismo, grazas aos camifos
que seguen o curso do Tambre e
aos itinerarios que conectan Chaian

CEDIDA

Contorna da praia fluvial de Chaian.

con outras parroquias e cos ele-
mentos patrimoniais do municipio.

Asemade, alberga un valioso pa-
trimonio histérico digno de contem-
plar, con igrexas de orixe medieval
como San Xoan de Campo ou San
Pedro de Benza, cruceiros tradicio-
nais, pazos como o de Vilacova e o
templo romanico de Santa Maria.
Excursions, relaxacion e cofiece-
mento para desfrutar de Trazo ta-
mén na Semana Santa. m

.

2 de abril 12:30 e 17:00h
3 de abril 12:30 e 17:00h

Semana Santa

Procesions e rutas
gu1adas en Muros

CEDIDA

Gonzalez, no centro, durante a presentacion da Semana Santa murada.

Redaccién

O Concello de Muros deu comezo on-
te a0s seus actos de Semana Santa. «&
unha das citas mais importantes do no-
S0 calendario», destacou a edil de Turis-
mo, Caridad Gonzélez, na presentacion
da Semana Santa murada.

A programacion inclie celebra-
cions litdrxicas e procesions que per-
corren as ruas e prazas da vila, con-
vertendo Muros nun escenario de gran
valor patrimonial e simbdlico durante
estas datas marcadas pola participa-
cion vecinal. Entre os actos mais des-

tacados figuran a procesion do Domin-
go de Ramos, a celebracion do Xoves
Santo coa procesion da Santa Cea, asi
como 0s actos centrais do Venres San-
to, co Sermdn do Encontro, o Desen-
cravo e a procesion do Santo Enterro. A
programacion culminara o Domingo de
Resurreccion, coa tradicional Palomifia
e amisa solemne. Ademais, a Conce-
lleria de Turismo completa a oferta cun
programa de visitas guiadas. A primei-
ra, denominada Cova da Bruxa, saira
do Cemiterio das Mimosas o 31 de
marzo. Aoutra, aruta As prazas de Mu-
ros, escenario da Semana Santa Mura-
aa, estafixadaparao 1 de aoril. m

Fisterra venera o Santo
Cristo da Barba Dourada

Celebraranse procesiéns esta tarde, o Domingo de Ramos, o Xoves
Santo e o Venres Santo @ Sabado 4 e domingo 5 habera verbena

Redaccién

Fisterra esta engalanada para renderlle
culto ao Santo Cristo da Barba Doura-
da, patrén ao que lle dedican varios di-
as de festividade que coinciden coa
celebracion da Semana Santa, decla-
rada de Interese Turistico Nacional.

Hoxe levarase a cabo a saida ao
Santisimo Cristo de Fisterra. Os asis-
tentes partiran as 16.00 horas desde a
parada de autobuses e as 16.30 des-
de aigrexa de San Xoan de Sardifieiro.
Unha vez no templo de Santa Maria
das Areas, entregaranlle as suas ofren-
das ao patron.

O Domingo de Ramos comezara
coa bendicion dos ramos e das pal-
mas na Praza da Constitucion. Dese-
guido, celebrarase a procesion da En-
trada Triunfal de Xesus en Xerusalén
ata aigrexa de Santa Maria das Areas.

O Xoves Santo, 8s 20.00 horas, te-

CEDIDA

Asistencia multitudinaria a unha das procesiéns da Semana Santa de Fisterra.

ralugar a escenificacion da Ultima Cea
e 0 lavatorio de pés. Posteriormente, a
vecifianza acompanara a procesion do
Paso da Oracion no Horto. O Venres
Santo comezara coa saida do Nazare-
no e continuara co Via Crucis, seguido
do Santo Encontro. Pola tarde tera lu-
gar o desencravamento de XesUs € a
procesion do Santo Enterro.

Por outra banda, o sabado 4 Fiste-
rra gozara das actuacions da orques-
tra Capitol, o grupo América S.L. e
Disco Fabrik. O domingo aterraran na
vila Miamar, Panorama City e de novo
Disco Fabrik. Para rematar a festa, o
luns pola tarde habera festival infantil
pechara a noite por todo o alto o gru-
po LaBamba. m

Semana Santa

MARZO

31

martes

ABRIL

01

| Concelleria de Turismo | 2026

20:30 9 Comitotio das Mimosas en Sefres

Visita guiada a "Cova da bruxa”

ZUZUU 9 Curra da Praza
Visita " As prazas de Muros,
escenario da Sen:lana Santa Murada"

>

1

FISTERRA
Semapa Sant

*Declarada d

Nnte rese Tu rIStiCﬂ

» Marzo- abrIIQO' 6_—.,.-;-::- ,,-:-,

A Fin do Camiho esta en Flsterra
Paregnna an Santuario do Santo Cristo

Hl.lﬁm.lll.\'ﬂ.. 'C‘DKI-EI,.IQ'
R _= Fl_;ﬂ:kmi

anﬁm jahcm




ESpECiaI | elCorreoGallego | sABADO, 28 DE MARZO DE 2026

Semana Santa

Outes, onde a primavera

sabe a monte e salitre

Dodro, un pobo
que non perde a fe

O Concello publicou un calendario de sete rutas culturais para dar a
coflecer o seu patrimonio esta primavera a través do sendeirismo

lago Rodriguez

Se non se decide & hora de escoller
un destino vacacional porque ten
dubidas entre facer unha escapada
rural ou gozar da costa, o concello
de Outes € 0 lugar que necesita visi-
tar. O municipio conta con varias
praias de oleaxe tranquila, rios hip-
notizantes, sendas verdes e un patri-
monio histérico que lle permite pre-
sumir dunha das cartas de presenta-
cibn mais interesantes do catélogo
de destinos, mais ainda nesta Se-
mana Santa de bo tempo.

Deste modo, o Concello apostou
por publicar un calendario de sete
rutas culturais de primavera para dar
a conecer 0 seu potencial turistico e
a slia contorna natural, sendo a pri-
meira delas 0 29 de marzo e a Ultima
0 7 de xuno. Nestes percorridos, os
viaxeiros aprenderan a historia e os
segredos de puntos histéricos e fer-

CEDIDA

A praia de Brofia é 0 areal mais grande de Outes.

mosos do municipio, como o Centro
Nautico do Freixo, o rio Bendimén, a
Torre dos Mouros, as fervenzas de
San Paio, a igrexa de Valadares e
mesmo a historia apicola vinculada
ao val do Donas. Os percorridos os-
cilan entre 0s 6,5 e 0s 10 quiléme-
tros de lonxitude e estan cataloga-
dos como de dificultade media. E

necesaria, iso si, ainscricion previa.
Por outra banda, compre desta-
car que o Concello xa completou os
labores de limpeza da praia de Bro-
fAa, o principal areal do municipio,
que conta con 475 metros de lonxi-
tude. A slia contorna esta dotada
dun espazo infantil e dunha zona ver-
de idonea para comidas en familia. m

lago Rodriguez

Dodro encéntrase inmerso nunha
completa programacion de actos reli-
xiosos con motivo da Semana Santa,
unha época especial para a vecifianza.
«F£ un concello no que esta época esta
arraigada desde tempo inmemorial»,
explica o cura dodrense Francisco
Lampdn. Os vecifos botaranse estes
dias &s ruas das parroquias de Santa
Maria, San Xian de Laifo e San Xoan
de Laino para gozar en comunidade
desta celebracion que, como sinala o
PArroco, «a nosa xente sente moi stia».

Onte tivo lugar a procesion do Ven-
res de Dores. Pero a Semana Santa
dodresa ainda ten moito que dicir. <As
procesions seguiran 0 Seu Curso co
Domingo de Ramos. A seguinte che-
garaoXoves Santo, o diamais agarda-
do de todos. Na mesma xornada tera
lugar o Lavatorio dos Pés, no que seran
protagonistas 0s nenos e nenas do ca-
tecismo. Por Ultimo, o Venres Santo re-
presentaremos o Santo Encontro en

CEDIDA

Procesion na Igrexa de Santa Maria.

Laifio e, pola tarde, no centro de Dodro,
celebrarase a procesion da Soidade»,
explica o parroco.

Dodro estéa situado ao caron do mu-
nicipio de Padrdn, unha via cunha enor-
me popularidade e tradicién arredor da
Semana Santa e das festas de Pascua.
Non obstante, a vecifianza dodresa
mantense fiel s stias raices e tradicions.
«Os vecinos non faltan &s procesions nin
as misas por ir a Padrén, onde tamén
hai moitisimo arraigamento nestas da-
tas», constata o sacerdote. m

Semana Santa

Dumbria, berce dunha Arzua, unha vila para descubrir
auténtica icona natural g través das suas sendas verdes

Redaccién

A Semana Santa é un deses periodos
do ano que animan a sacar o maior es-
pirito viaxeiro. E o certo € que acomarca
de Fisterra garda algunhas das paraxes
méis espectaculares e identitarias de
Galicia, un abano no que destaca Dum-
bria, concello onde os visitantes poden
descubriramagnfiicafervenza do Ezaro,
0 Unico salto de auga de Europa que de-
sembocano mar.

Cos seus 30 metros de altura, esta
xoia da natureza segue a ser o gran
imén turistico do concello. O lugar con-
ta cunha pasarela que permite contem-
plar con detalle a fervenza e sentir como
muda 0 son segundo sopra o vento.
No alto sittiase o miradoiro, un balcén
natural desde o que se entende mellor
a dlianza entre rio, montafia e océano.

Desde este punto tamén se poden
contemplar as ladeiras do Monte Pin-
do. Este espazo, situado entre Cee,
Dumbria, Mazaricos e Carnota, conta
con dunas mdbiles e semimabiles e

CEDIDA
.

Afervenza do Ezaro en Dumbria.

cun centro de interpretacion no que
se divulga informacion sobore as rutas
da contorna, a sua historia e a flora
que rodea o lugar.

Outro puntointeresante é aaldeade
Olveiroa, un enclave de traza medieval
moi vencellado ao Camifio de Santiago
cara a Fisterra e Muxia, perfecto para
pasear relaxadamente. Ademais, vesti-
xios histéricos como a Ponte Olveira e
0 dolmen da Pedra da Arca de Regoe-
le engaden esa sensacion de viaxar no
tempo e deterse en distintas épocas
histéricas ao mesmo tempo. m

As rutas sinalizadas da Fervenza das Hortas e das Corredoiras son as
opciodns favoritas para os sendeiristas desexosos de explorar a zona

lago Rodriguez

Un dos grandes atractivos do Conce-
llo de Arzlia é a gran variedade de sen-
das verdes e paraxes naturais que al-
berga dentro do seu teritorio, unha ca-
racteristica que o sitlia como un dos
destinos favoritos da comarca para
moitos galegos que se inician no sen-
deirismo. No seu corazén conta con
rutas de todas as distancias, itinerarios
BTT e treitos do Camifio de Santiago.
De feito, presume de sumar mais de
100 quilémetros de vias verdes.

A sUia ruta méis vistosa € a da Fer-
venza das Hortas, un percorrido que
aglutina mil e un puntos de interese
arredor do rfo Iso: o Torrente de Maro-
X0, con boas vistas de Arzlia; 0 encoro
de Portodemouros; 0 museo apicola O
Enredo do Abelieiro, e, como parada fi-
nal, a propia fervenza. A caida de auga,
duns 30 metros, marca o limite entre

Arztia e Touro e ofrece un escenario de
bosque, pedra e antigos muifios no
que paga a pena deter 0 paso, Moi
aprezado polos amantes da fotografia.

Outra opcion interesante € 0 sendei-
ro das Corredoiras, unha ruta que recu-
pera a rede de antigas sendas que
anos atras empregaban os vecifos e
vecinas de Arzdia. O Concello apostou
por este itinerario coa limpeza de preto

CEDIDA

de 3.600 metros de maleza. As per-
soas que completen este percorrido
poderan contemplar carballos centena-
rios, a capela de Santa Marta, a fonte
de San Xoan de Navas ou a ponte que
salva as augas do rego Carracedo.

O Concelio prevé impulsar de novo
este xufio o programa Arzlia Camifia,
coa publicacion de rutas guiadas por
recunchos do municipio sen sinalizarm

Bibliotecas de Dumbria

Programacion para S¢emana Santa nas &
5 bibliotecas do Concello de Dumbria

Actividades de
animacion a lectura,
con distintos obradoiros:

@ Obradoiros de
manualidades de
madeira para Pascua
(Muxiarte)

Lums 30:

11:00 h Buxantes
17:00 h O Conco
Martes 31

11:00 h Berdeogas
Mercaras 1

11:00 h O Ezara
Luns 6:

11:00 h Diveira

dp Cbradoiros de
encadernacidn
Lums 30
11:00 h Olveira
Luns &6:

17:00 h O Conca

@ Bibliotecariasfos
por un dia

Aprende a moverte
pola tua biblieo.

Martes 31 mﬂ

@ Manualidades de

primavera

Luns 30 de marzo: _

+ 10814 h; Olveira & Buxantes

< 16:30 a 19:30 h: O Conco

@ Concello de Dumbria

Semana Santa

Procesiéns relixiosas e
‘santas’ tapas na Estrada

Habera saidas o Domingo de Ramos e o Xoves e Venres Santo ® Os

locais hostaleiros volveran ofrecer unha saborosa ruta de petiscos
CEDIDA

T e

0

Unha das ‘Santas Tapas’ presentadas na edicion do ano pasado.

Redaccion

A Estrada quenta motores para unha Sema-
na Santa que volvera combinar tradicion re-
lixiosa e dinamizacion hostaleira. A Confraria
da Santa Cruz xa abriu 0 programa coa mi-
sa de confrades e 0 recofiecemento a Nnovos
membros e confrades de honra, nun arran-
que que serve tamén para reforzar o papel
desta entidade a fronte dos actos litlrxicos
€ procesionais.

De cara aos proximos dias, a celebracion
mantera algunhas das suas citas mais sim-
bdlicas, coa bendicion e procesion de Ra-
mos, a saida do Cristo Atado a Columna o
Xoves Santo e a procesion do Santo Enterro
o Venres Santo. A isto simase o traballo
previo de montaxe das carrozas e de acon-

dicionamento do percorrido, que contriblue
a darlle visibilidade a unha celebracion que a
confraria aspira a seguir consolidando no
calendario local.

En paralelo, o Concello e os hostaleiros
ultiman unha nova edicion do certame San-
tas Tapas, que se celebrarado 1 ao 5 de
abril cunha prevision inicial de 21 establece-
mentos participantes repartidos en catro ru-
tas. A principal novidade sera o formato
combo, con tapa e bebida por 3,5 euros en
venda anticipada, mentres que a tapa man-
terase en 3 euros.

Aliniciativa busca atraer publico local e fo-
raneo e reforzar o ambiente de rda durante
os dias centrais da Semana Santa. O Con-
cello financiara parte dos 3.500 combos pa-
ra favorecer a participacion cidada. m

Rois, a calma da paisaxe
e a forza da tradicién

Un destino que combina un rico patrimonio, rutas xacobeas,
actividades ao aire libre e gastronomia con identidade propia

Grupo de camifiantes pola ruta Rosalia nos Caminos.

Redaccion

Rois preséntase como un destino perfecto
para quen procura natureza, patrimonio e
experiencias ao aire libre nunha contorna
tranquila do interior de Galicia. O seu territo-
rio, verde e coidado, convida a ser percorri-
do sen présas, mais tamén ofrece multiples
opcions para desfrutar activamente a través
do sendeirismo, o ciclismo ou as diferentes
probas deportivas que atopan aqui un esce-
nario privilexiado todo o ano.

O municipio esta atravesado por duas rutas
oficiais do Camifio de Santiago: 0 Camifio Por-
tugués e 0 Camino pola Ria de Muros-Noia, que
permiten descubrir espazos de gran valor histo-
rico e arqueoldxico. Destaca o Castro Lupario,
ligado a tradicion xacobea da raifia Lupa, asi co-

CEDIDA

mo a aldea tradicional de Angueira de Castro ou
0 Pazo do Faramello, xunto a numerosos exem-
plos de arquitectura popular que salpican todo
o territorio.

A conexion entre natureza e cultura reflictese
tamén narede de rutas sinalizadas do concello.
A ruta Rosalia nos Camifios, compartida con
Padrén e Dodro, percorre 15 quilometros & bei-
ra dos rios Sar e Rois con espazos vinculados a
vida de Rosalia de Castro, como a praia fluvial
de Seira. A oferta complétase coa Ruta das Pe-
nicias e a Ruta do Castro Lupario, itinerarios que
permiten descubrir pazos, fontes, horreos e
areas recreativas perfectamente integradas na
paisaxe. A experiencia complétase cunha gas-
tronomia que fala de territorio e de tradicion, con
produtos tan singulares como a lamprea ou o
porco celta. m

A ; ] g

Estrada é camifio

A Estrada, destino con sabor

Padron vive a sua devocion
pola Pascua a pé de rua

lago Rodriguez

Padrdn, territorio xacobeo por excelen-
cia, ten unha fonda tradicion relixiosa
que se integra na sua historia ao longo
dos séculos e que segue latente na fe
da sUa vecinanza, que enche as rias
da vila desde o pregén que lle dé co-
mezo a Pascua.

Onte, Venres de Dores, cele-
brouse a primeira das procesions, a
da Virxe das Dores, na que os fieis
acompanaron en silencio a sta ima-
xe nun percorrido marcado polo res-
pecto e a emocion.

Hoxe sébado organizarase a entre-
gadas Medallas de Honra da Confraria
do Santo Enterro a Josefa Siva Pérez,
Manuela Paz Lamas e Maruxa Quin-
tans Mene, para, a continuacion, ofi-
ciarse a Santa Misa anual polos mem-
bros e colaboradores, vivos e defuntos,
da Confraria do Santo Enterro. Unha ci-
ta para lembrar o impagable traballo
desenvolvido por estes vecifos para
manter viva a tradicion padronesa.

Os actos continuaran o Domingo

CEDIDA

Confrades suxeitando a imaxe de Xesus durante unha procesion en Padrén.

de Ramos, coa bendicion das palmas
e dos ramos de Oliveira naigrexa parro-
quial. Ao remate, saira a tradicional pro-
cesion de Ramos coa imaxe da entra-
da de XesUs en Xerusalén, seguindo o
percorrido habitual. Unha vez recollido
0 cortexo, celebrarase a Santa Misa do
Domingo de Ramos na Paixén do Se-
fior. Pola tarde saira a procesion do
Ecce Homo.

O Xoves Santo tera lugar as
20.30 horas a procesion do Encontro
e, tras a stia recollida, celebrarase a

procesion da Santa Cruz do Calvario.

O Venres Santo tera lugar polama-
fa o rezo do Via Crucis na igrexa pa-
rroquial e, pola tarde, farase a repre-
sentacion do Desencravo de Xesus
da Cruz. Ao rematar, cara as 20.00
horas, saira a procesion do Santo En-
terro. Xa as 21.00 horas partira a pro-
cesion da Soidade.

Os actos remataran o Sabado
Santo, 4 de abril, coa celebracion
da Solemne Vixilia da Resurreccion
do Sefor. m

Carballedo, a xoia natural
que agocha a Ribelra Sacra

CEDIDA

Redaccién

Nestas datas tan agardadas para go-
zar dun respiro vacacional, moitas per-
soas desexan retirarse a un destino no
que a beleza da natureza e a tranquili-
dade sexan as protagonistas. Neste
senso, 0 municipio de Carballedo pre-
séntase como un lugar idéneo, ao ser
unha das partes menos cofecidas da
espectacular Ribeira Sacra e onde as
augas do rio Mifio marcan o ritmo das
diferentes actividades sociais, econo-
micas e turisticas.

Unha das sUas paraxes mais desta-
cadas é a fervenza do Fondds, un es-
cenario no que o xigantesco penedo de
Graullo ou Garabullo, de 444 metros,
acapara as miradas xunto co curso de
auga que descende desde unha altura
de 250 metros ata caer no rio Mifio, for-
mando un salto de auga hipndtico.

A unha hora de Santiago de Com-
postela, miradoiros como os de Grixoa,
Erbedeiro ou Pena Cabezuda son pa-
rada obrigada, pois tamén conectan
con rutas de sendeirismo que compar-
ten espazo con construcions romani-

Igrexa de San Xoan da Cova.

cas, como San Xoan da Cova, Santa
Baia de Bubal ou Chouzan, entre ou-
tras. Cabe destacar que nas suas ribei-
ras se forma o Unico bosque mediterra-
neo da comarca de Chantada, xa que
esta composto por sobreiras e acifei-
ras en abundancia.

Ademais, Carballedo preséntase
como un destino moi interesante para
as persoas afeccionadas ao enoturis-
mo, pois permite degustar diferentes vi-
fios da Denominacion de Orixe Ribeira
Sacraatravés de visitas guiadas a ade-
gas, catas comentadas ou fermosos
paseos entre vifiedos. No caso particu-
lar deste enclave, tamén € popular co-
mo punto de interese para cofecer as
ribeiras do Mifo. m

4 DE ABRIL. SABADO DE PASCUA

21.00h Pregén de Terio Carrera. Presenta Sara Seco Rial.

Praza de Macias.

22.00h Verbena > Olympus. Fondo de Vila.
23.30h Verbena > Unién y Fuerza. Paseo do Espolén.
0115h Verbena > Olympus. Fondo de Vila.
02.45h Verbena > Unién y Fuerza. Paseo do Espolén.

5 DE ABRIL. DOMINGO DE PASCUA

Banda de Musica de Padrén. Praza de Macias.
14.20h Charanga Mekanika Rolling Band polas ruas.
21.00h Concerto > 9Louro. Praza de Macias.

22.00h Verbena > Panorama. Fondo de Vila.

01.00h Dj > Matrek Show. Paseo do Espolén.

{‘ 6 DE ABRIL. LUNS DE PASCUA

13.30h

13.30h Banda Municipal de Santiago. Praza de Macias.
21.00h Verbena > Los Satélites. Recinto ao lado da garderia.
00.00h Verbena > Paris de Noia. Fondo de Vila.

7 DE ABRIL. MARTES DE PASCUA

20.15h Banda Municipal de Rianxo. Praza de Macias.

10 DE ABRIL. VENRES DE PASCUILLA

13.00h Sesién vermu > Grupo Master.

Paseo do Espolon.
22.00h Verbena > Marbella. Fondo de Vila.

23.30h Verbena > Nueva Linea. Paseo do Espolén.

01.00h Verbena > Marbella. Fondo de Vila.

02.30h Open Air > Dumore e DJ Places.
Paseo do Espolon.

11 DE ABRIL. SABADO DE PASCUILLA
12.45h Sesién vermu UF75. Praza de Macias.

20.30h Verbena > Atenas. Recinto ao lado da garderia.

22.30h Verbena > La Férmula. Fondo de Vila.
00.15h Verbena < La Férmula. Fondo de Vila

01.30h Open Air > Remember 90's-2000's.
03.00h Open Air > Jorge Alvarez.

21.00h Verbena > Charleston. Recinto ao lado da garderia.
00.00h Verbena > Panorama City. Fondo de Vila.

12 DE ABRIL. DOMINGO DE PASCUILLA
18.00h XV Festival de Bandas Capital do Sar.
Praza de Macias.
20.00h Verbena > Capitol. Fondo de Vila.
23.00h Verbena > Assia. Recinto ao lado da garderia.

Concello de
Carballedo

aet

Semana Santa

Autocaravanismo, un turismo en
expansion que gaina espazo na Coruna

A Deputacioén provincial financiou ao 80%, con 55.000 euros, a nova area de autocaravanas de Bertamirdns, no
Concello de Ames ® Regueira sublifla a importancia de «dotar dos servizos necesarios» esta forma de viaxar

Redaccién

A Deputacion da Corufia reforza a
sUia aposta por un modelo turisti-
CO en expansion, vencellado a
mobilidade, & sostibilidade e ao
contacto coa contorna, coa posta
en marcha de novas infraestrutu-
ras na provincia. Unha das Ultimas
actuacions do Goberno provincial
neste senso foi a creacion da nova
area de autocaravanas de Berta-
mirans, no concello de Ames.

Este parque situado na avenida
José Luis Azcarraga, no lugar das
Pateiras e a escasos metros do
Pazo da Peregrina, contou cun in-
vestimento total de 68.400 euros,
dos que a Deputacion da Coruna
financiou 0 80 %, cunha achega
proxima aos 55.000 euros. O
Concello de Ames completou o fi-
nanciamento desta actuacion,
que supdn un Novo paso ha dota-
cion de servizos especificos para
un sector en crecemento.

A infraestrutura, inaugurada a
mediados de marzo, consolida o
apoio institucional a un tipo de
viaxe cada vez mais presente na
provincia, favorecido polas con-
dicions do territorio para gozar
de experiencias tranquilas, cultu-
rais e respectuosas coa paisaxe,

CEDIDA

Pola dereita, Xosé Regueira, Maria del Mar Garcia, Blas Garcia e Cesareo Gonzalez, con ediles da corporacion e autocaravanistas
na inauguracion da nova area de autocaravanas de Bertamirans.

especialmente co bo tempo.
Durante o acto inaugural, que
reuniu arredor de 100 autocarava-
nas e mais de 200 autocaravanis-
tas nunha concentracion organi-
zada pola Asociacion Galega de
Autocaravanas (AGA), o vicepresi-
dente da Deputacion e responsa-
ble de Turismo, Xosé Regueira,

puxo o foco na necesidade de
acompanar desde as administra-
cions publicas a evolucion deste
tipo de turismo. «As autocarava-
nas non son un problema; ao con-
trario, as administracions publicas
temos un déficit con este colectivo
e debemos dotar este tipo de tu-
rismo dos servizos necesarios»,

afirmou. Regueira incidiu ademais
en que se trata dun turismo «tran-
quilo, cultural e respectuoso coa
paisaxe».

O responsable provincial subli-
Aou tamén o alcance territorial da
nova infraestrutura, mais ala do
propio municipio. «<Non é s6 unha
boa noticia para Bertamirans e pa-

ra Ames; € unha boa noticia para a
provincia da Corufa», sinalou,
destacando o papel do autocara-
vanismo como oportunidade para
dinamizar a economia local e dis-
tribuir os fluxos turisticos por dife-
rentes puntos do territorio.

A nova area de Bertamirans na-
ce precisamente para dar respos-
ta a esa demanda de servizos. O
recinto conta con dezaseis prazas
de estacionamento, unha delas
adaptada para persoas con mobi-
lidade reducida, e esta equipado
con instalacions para a recollida de
augas fecais, subministracion de
auga potable, enchido de depdsi-
tos, baleirado de augas grises e
negras e iluminacion publica. Tra-
tase dunha dotacion pensada pa-
ra facilitar a estadia dos usuarios e
mellorar a convivencia deste turis-
Mo con outros formatos de visita.

Desde o Concello de Ames, o
alcalde Blas Garcia reivindicou o
valor deste turismo itinerante co-
mo ferramenta para descubrir o
territorio. «Cremos que hoxe en
dia as autocaravanas son unha
maneira moi bonita e positiva de
sair, viaxar e cofecer lugares»,
destacou, en lina coa estratexia
municipal de atraer visitantes e dar
a cofiecer Ames.m

Semana Santa

Noia impulsa o turismo a través dunha
Semana Santa para todos os publicos

O alcalde, Fran Pérez, salienta que a programacién busca que os visitantes «poidan gozar da contorna maritima, a
natureza e o patrimonio cultural e histérico» que distinguen a vila costeira a través de visitas guiadas e actividades

CEDIDA CEDIDA

Redaccién

O Concello de Noia presenta por pri-
meira vez unha programacion de Se-
mana Santa cun enfoque claro na
promocion turistica, apostando por
unha oferta variada que combina le-
cer, cultura, natureza e tradicion.

O alcalde de Noia, Fran Pérez, pu-
x0 en valor o traballo realizado e des-
tacou o potencial do destino: «Que-
remos que Noia se consolide como
un destino con muttiples opciéns pa-
ratodos os publicos, onde se poida
gozar da nosa contorna marttima, da
natureza e dun patrimonio cultural e
historico de primeiro nivel. Esta pro-
gramacion, con propostas como as
andainas, as visitas guiadas ou as
actividades no mar, vai nesa lina.

A programacion inclie activida-
des como as andainas pola fervenza
de Argalo e 0 rego das Cunchas, as . i
visitas guiadas polo casco histérico, A ruta da Fervenza de Argalo é unha das opcion preferidas dos sendeiristas.
a experiencia Noia Platd Natural ou

A vila encherase de visitantes para contemplar as tradicionais procesions.

as saidas no balandro Joaquin Vieta,
ademais da apertura da oficina de tu-
rismo no Casino.

No ambito cuttural e familiar, complé-
tase con espectaculos como La dlima
frecuencia no Coliseo Noela e propos-
tas de animacion infantil, ampliando as
alternativas de ocio durante estes dias.

Xunto con isto, a Semana Santa

de Noia mantén o seu marcado ca-
racter tradicional, cunha ampla pro-
gramacion de actos relixiosos e pro-
cesions, que constitlien unimportan-
te reclamo para o turismo relixioso,
permitindo vivir unha experiencia au-
téntica ligada & identidade da vila.
Pola stia parte, o tenente de alcal-
de, Manolo Seijas, incidiu no impac-

TURISMO CULTURAL

O Museo do Mar
ampliara os seus
horarios durante
esta fin de semana

to econdmico e naimportancia dun-
ha oferta completa: «Este tipo de
programacions son clave para o im-
pacto econémico local. Eimportante
ofrecer actividades variadas, desde a
cultura ata a natureza ou o lecer, pa-
ra que gquen nos visite tefa unha ex-
periencia completa e queira volver».
Ademais, o Museo do Mar Car-

men Barcia ampliara os seus hora-
rios durante esta semana, facilitando
0 acceso a este espazo clave para
cofecer arelacion de Noia co mar.
Desde o Concello destacan que es-
tainiciativa reforza a sUa estratexia de
dinamizacion turistica, consolidando
Noia como un destino atractivo ta-
mén fora da tempada estival.m

